ԱՄՓՈՓԱԹԵՐԹ
«ՔԱՂԱՔԱՇԻՆՈՒԹՅԱՆ ԲՆԱԳԱՎԱՌՈՒՄ ԲԱԶԱՅԻՆ ՄԱՍՆԱԳԻՏԱԿԱՆ ԿՐԹՈՒԹՅՈՒՆ ՈՒՆԵՑՈՂ ԱՆՁԱՆՑ ՄԱՍՆԱԳԻՏԱԿԱՆ ՎԵՐԱՈՐԱԿԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	 1.ՀՀ վարչապետի աշխատակազմի քաղաքացիական ծառայության գրասենյակ
	05.12.2023թ.

	
	N 42/44.2/41923-2023

	1. Նախագծի N 1 հավելվածի  1-ին կետում «վերաորակավորման» բառից առաջ լրացնել «մասնագիտական» բառը:
	
	Ընդունվել է:
Նախագծում կատարվել է համապատասխան լրացում:

	2. Նախագծի N 1 հավելվածի  6-րդ կետում «սույն կարգի հավելվածում» բառերը փոխարինել «Վերաորակավորման կարգը հաստատելու մասին» որոշման 1-ին կետի 2-րդ ենթակետով հաստատված N2 հավելվածում» բառերով:
	
	Ընդունվել է:
Նախագծում կատարվել է համապատասխան փոփոխություն:

	3. Նախագծի N 2 հավելվածով հաստատված ցանկի վերնագիրը համապատասխանեցնել Նախագծի 1-ին կետի 2-րդ ենթակետում նշված ձևակերպմանը:
	
	Ընդունվել է:
Նախագծում կատարվել է համապատասխան փոփոխություն:

	4. Նախագծի N 2 հավելվածով հաստատված ցանկի 2-րդ և 13-րդ կետերի 2-րդ և 3-րդ սյուները կրկնվում են:
	
	Ընդունվել է:
Նախագծի N 2 հավելվածում կատարվել է փոփոխություն:

	5. Անրհաժեշտ է կա՛մ լրացնել Նախագծի N 2 հավելվածով հաստատված ցանկի 3-5-րդ և 9-22-րդ կետերի «Վերաորակավորման կրթական ծրագիրը» դաշտերը, կա՛մ նշված կետերը հանել ցանկից:
	
	Ընդունվել է:
Նախագծի N 2 հավելվածում կատարվել է փոփոխություն:

	 2.ՀՀ վարչապետի աշխատակազմի Տեսչական մարմինների աշխատանքների համակարգման գրասենյակ
	05.12.2023թ.

	
	N //41908-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	3. ՀՀ կրթության, գիտության, մշակույթի և սպորտի նախարարություն 
	05.12.2023թ.

	
	N 01/14.2/34675-2023

	Նախագծի Հավելված N 2-ում ներառված կրթական ծրագրերի ցանկը քննարկվել է համապատասխան բուհերի հետ և կատարվել են որոշ լրացումներ (ներկայացված է կից ցանկով):
	
	Ընդունվել է:
[bookmark: _GoBack]Նախագիծը համապատասխանեցվել է կից ներկայացված ցանկին:

	 4. ՀՀ ներքին գործերի նախարարություն
	04.12.2023թ.

	
	N 43/21/146465-23

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 5. ՀՀ կադաստրի կոմիտե
	05.12.2023թ.

	
	N ՍԹ/16985-2023

	   «Գույքի նկատմամբ իրավունքների պետական գրանցման մասին» ՀՀ օրենքի 
16-րդ հոդվածի 1-ին մասի համաձայն՝ Հայաստանի Հանրապետությունում քարտեզագրության, գեոդեզիայի, չափագրման (հաշվառման) և հողաշինարարության գործունեությամբ կարող են զբաղվել պետական լիազոր մարմնից որակավորման վկայական ստացած անձինք: Գործող իրավակարգավորումների համատեքստում Հայաստանի Հանրապետությունում գեոդեզիայի գործունեության բնագավառում պետական լիազոր մարմինը Կադաստրի կոմիտեն է, և համապատասխան որակավորման գործընթացն իրականացվում է վերջինիս կողմից:
   Վերոգրյալի հիմքով, ինչպես նաև այն հանգամանքի հաշվառմամբ, որ Կադաստրի կոմիտեի կողմից 2023 թվականի նոյեմբերի 1-ի N ՍԹ/15234-2023 գրությամբ շրջանառության մեջ է դրվել ««Գեոդեզիական և քարտեզագրական գործունեության մասին» օրենքում լրացումներ կատարելու մասին», ««Լիցենզավորման մասին» օրենքում լրացումներ և փոփոխություններ կատարելու մասին» 2022 թվականի նոյեմբերի 16-ի ՀՕ-431-Ն Հայաստանի Հանրապետության օրենքում փոփոխություն կատարելու մասին», ««Քաղաքաշինության մասին» օրենքում լրացումներ և փոփոխություններ կատարելու մասին» 2022 թվականի նոյեմբերի 16-ի ՀՕ-433-Ն Հայաստանի Հանրապետության օրենքում լրացումներ և փոփոխություններ կատարելու մասին», ««Պետական տուրքի մասին» օրենքում լրացումներ կատարելու մասին», ««Գույքի նկատմամբ իրավունքների պետական գրանցման մասին» օրենքում փոփոխություն կատարելու մասին» ՀՀ օրենքների նախագծերի փաթեթը՝ առաջարկում ենք Նախագծի N 2 հավելվածի ցանկից հանել 5-րդ և 22-րդ կետերը:

	
	Ընդունվել է ի գիտություն:

	6. ՀՀ պաշտպանության նախարարություն 
	
	04.12.2023թ.

	
	
	N ՊՆ/510/7926-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 7. ՀՀ շրջակա միջավայրի նախարարություն
	05.12.2023թ.

	
	N 1/04.7/15999-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 8. ՀՀ պետական եկամուտների կոմիտե
	11.12.2023թ.

	
	N 01/3-4/74168-2023

	«Քաղաքաշինության մասին» օրենքի 10-րդ հոդվածի 1-ին մասի 21-րդ կետով նախատեսվում է, որ ՀՀ կառավարությունը քաղաքաշինության բնագավառում պետք է հաստատի հավաստագրման, վերաորակավորման և թեստավորման կարգը, հավաստագրերի ձևերը, լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման, գրանցամատյանի վարման կարգը, գրանցամատյանից օգտվելու հասանելիություն ունեցող պետական մարմինների ցանկը, լիցենզավորված քաղաքաշինական գործունեության սուբյեկտների վարկանիշավորման և մոնիթորինգի իրականացման կարգը:
Նախագծի վերնագրով նախատեսվում է հաստատել վերաորակավորման կարգը, սակայն նախագծի 1-ին կետով նախատեսվում է հաստատել քաղաքաշինության բնագավառում բազային մասնագիտական կրթություն ունեցող անձանց մասնագիտական վերաորակավորման կարգը և քաղաքաշինության բնագավառում բազային կրթական ծրագրերին կամ մասնագիտացումներին համապատասխան իրականացվող վերաորակավորման կրթական ծրագրերի և իրականացնող բարձրագույն ուսումնական հաստատությունների ցանկը:
ՀՀ Սահմանադրության 6-րդ հոդվածի 1-ին մասի համաձայն` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Նորմատիվ իրավական ակտերի մասին ՀՀ օրենքի 12-րդ հոդվածի 1-ին մասի համաձայն` նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Ելնելով վերոգրյալից, առաջարկում ենք նախագիծը համապատասխանեցնել լիազորող նորմի բովանդակությանը, իսկ նախագծի բովանդակությունը` նախագծի վերնագրին:
	
	Ընդունվել է:
Նախագծի վերնագիրը խմբագրվել է:

	 9.ՀՀ տարածքային կառավարման և ենթակառուցվածքների նախարարություն
	06.12.2023թ.

	
	N ԳՍ/14.1/37591-2023

	1. ՏԿԵՆ Ջրային կոմիտեն առաջարկում է բազային կրթական ծրագրերում՝ մասնագիտացումներում  ներառել կեղտաջրերի մաքրման կայանների նախագծման, կառուցման և շահագործման ոլորտներին առնչվող մասնագիտություններ։ Առաջարկում ենք Ճարտարապետության և շինարարության Հայաստանի ազգային համալսարանի «Արդյունաբերական, քաղաքացիական շինարարություն և կոնստրուկցիաների նախագծում» մասնագիտացումների վերաորակավորման կրթական ծրագրերում ավելացնել կեղտաջրերի մաքրման կայանների նախագծում (նախագծող ինժեներների պատրաստում), իսկ Երևանի պետական համալսարանի քիմիայի և կենսաբանության ֆակուլտետներում կեղտաջրերի մաքրման կայանների շահագործում (կեղտաջրերի մաքրման ինժեներ տեխնոլոգների պատրաստում) կրթական ծրագրերը:
	
	Ընդունվել է ի գիտություն:
Հարցը կդիտարկվի կրթական ծրագրերում համապատասխան մասնագիտացումների առկայության դեպքում:

	2. Հավելված N1-ում ներկայացված վերաորակավորման կրթական ծրագրերի ցանկում ավելացնել նաև «Տրանսպորտային համակարգեր» բազային կրթական ծրագիրը/մասնագիտացումը (իրականացնող ԲՈՒՀ-ը Ճարտարապետության և շինարարության Հայաստանի ազգային համալսարան): «Տրանսպորտային համակարգեր» կրթական ծրագրով սովորողները ստանում են «ճանապարհային երթևկության կազմակերպման ճարտարագետ» որակավորումը:
	
	Ընդունվել է ի գիտություն:
Հարցը կդիտարկվի կրթական ծրագրերում համապատասխան մասնագիտացումների առկայության դեպքում:

	10. ՀՀ բարձր տեխնոլոգիական արդյունաբերության նախարարություն
	11.12.2023թ.

	
	N 01/17.2/11515-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 11. ՀՀ ֆինանսների նախարարություն
	11.12.2023թ.

	
	N 01/11-1/24059-2023

	Հաշվի առնելով նախագծի 1-ին կետի բովանդակությունը և հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ առաջարկում ենք խմբագրել նախագծի վերնագիրը՝ համապատասխանեցնելով բովանդակությանը:
	
	Ընդունվել է:
Նախագծի վերնագիրը խմբագրվել է:

	 12. ՀՀ էկոնոմիկայի նախարարություն
	19.12.2023թ.

	
	N 01/23232-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 13. ՀՀ արդարադատության նախարարություն
	05.01.2024թ.

	
	N /27.0.01/419-2024

	1. «Վերաորակավորման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է համապատասխանեցնել 1-ին կետի 1-ին ենթակետի և Հավելված N 1-ի բովանդակությանը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	
	Ընդունվել է:
Նախագծի վերնագիրը խմբագրվել է:

	2. Նախագծի 1-ին կետի 2-րդ ենթակետով նախատեսվում է, որ Հայաստանի Հանրապետության կառավարության կողմից հաստատվելու է քաղաքաշինության բնագավառում բազային կրթական ծրագրերին կամ մասնագիտացումներին համապատասխան իրականացվող վերաորակավորման կրթական ծրագրերի և իրականացնող բարձրագույն ուսումնական հաստատությունների ցանկը՝ համաձայն N 2 Հավելվածի:
Այս առումով հարկ ենք համարում նշել, որ Նախագծի նախաբանի համաձայն Նախագծի ընդունման համար լիազորող նորմ է հանդիսանում «Քաղաքաշինության մասին» օրենքի (այսուհետ՝ Օրենք) 10-րդ հոդվածի 1-ին մասի 21-րդ կետը, որի համաձայն՝ Կառավարությունը քաղաքաշինության բնագավառում  հաստատում է հավաստագրման, վերաորակավորման և թեստավորման կարգը, հավաստագրերի ձևերը, լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման, գրանցամատյանի վարման կարգը, գրանցամատյանից օգտվելու հասանելիություն ունեցող պետական մարմինների ցանկը, լիցենզավորված քաղաքաշինական գործունեության սուբյեկտների վարկանիշավորման և մոնիթորինգի իրականացման կարգը: 
Այսինքն, Օրենքի՝ վերը նշված դրույթներով Հայաստանի Հանրապետության կառավարությունը չի լիազորվում հաստատելու քաղաքաշինության բնագավառում բազային կրթական ծրագրերին կամ մասնագիտացումներին համապատասխան իրականացվող վերաորակավորման կրթական ծրագրերի և իրականացնող բարձրագույն ուսումնական հաստատությունների ցանկը: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝  ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ելնելով վերոգրյալից, գտնում ենք, որ Նախագծի 1-ին կետի 2-րդ ենթակետն ու համապատասխանաբար դրանից բխող Հավելված N 2-ը խնդրահարույց են Նախագծի նախաբանում նշված լիազորող նորմին չհամապատասխանելու առումով: Ուստի նախաբանում անհրաժեշտ է վկայակոչել օրենսդրական իրավական ակտի հոդվածը կամ մասը, որով Հայաստանի Հանրապետության կառավարությունը լիազորված է հաստատելու քաղաքաշինության բնագավառում բազային կրթական ծրագրերին կամ մասնագիտացումներին համապատասխան իրականացվող վերաորակավորման կրթական ծրագրերի և իրականացնող բարձրագույն ուսումնական հաստատությունների ցանկը: 
Միաժամանակ, հարկ է նշել, որ Հավելված N 1-ի 13-րդ կետի համաձայն՝ վերաորակավորման կրթական ծրագրերը, գիտելիքների և հմտությունների ստուգման ու գնահատման ձևերը սահմանում է ԲՈՒՀ-ը՝ համաձայնեցնելով ՀՀ քաղաքաշինության կոմիտեի հետ: 
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջները, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	
	Ընդունվել է:
Նախագծի 2-րդ ենթակետը վերախմբագրվել է և ներառվել է 1-ին ենթակետով սահմանված կարգի համատեքստում:










Ընդունվել է:
Նախագծում կատարվել է համապատասխան փոփոխություն:








Ընդունվել է:
Նախագծի 1-ին ենթակետով սահմանված կարգի 13-րդ կետը հանվել է:


	3. Նախագծի 2-րդ կետի համաձայն՝ որոշումն ուժի մեջ է մտնում ստորագրման պահից: 
Նշված կարգավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին և 5-րդ մասերի պահանջներին:
	
	Ընդունվել է:
Նախագծում կատարվել է համապատասխան փոփոխություն:


	4. Հավելված N 1-ի 4-րդ կետում «(ՇՄԶ)» բառերն առաջարկում ենք փոխարինել «( այսուհետ՝ ՇՄԶ)», իսկ «3-ից 5-րդ» բառերը՝ «3-5-րդ» բառերով:
	
	Ընդունվել է:
Նախագծում կատարվել է համապատասխան փոփոխություն:




